
Ribhuproktam Sarvamithyatvanirupanam

ಋಭುಪ್ರೋಕ್ತಂ ಸರ್ವಮಿಥ್ಯಾತ್ವನಿರೂಪಣಂ

(ಸರ್ವಂ ಮಿಥ್ಯಾ ನ ಸಂದೇಹೋ ಬ್ರಹ್ಮೈವಾಹಂ ನ ಸಂಶಯಃ)
ವಕ್ಷ್ಯೇ ಪುನರಸತ್ತ್ಯಾಗಂ ಬ್ರಹ್ಮನಿಶ್ಚಯಮೇವ ಚ .

ಯಸ್ಯ ಶ್ರವಣಮಾತ್ರೇಣ ಸದ್ಯೋ ಮುಕ್ತೋ ಭವೇನ್ನರಃ .. 32.1..
ಚಿತ್ತಸತ್ತಾ ಮನಃಸತ್ತಾ ಬ್ರಹ್ಮಸತ್ತಾಽನ್ಯಥಾ ಸ್ಥಿತಾ .

ಸರ್ವಂ ಮಿಥ್ಯಾ ನ ಸಂದೇಹೋ ಬ್ರಹ್ಮೈವಾಹಂ ನ ಸಂಶಯಃ .. 32.2..
ದೇಹಸತ್ತಾ ಲಿಂಗಸತ್ತಾ ಭಾವಸತ್ತಾಽಕ್ಷರಾ ಸ್ಥಿತಾ .

ಸರ್ವಂ ಮಿಥ್ಯಾ ನ ಸಂದೇಹೋ ಬ್ರಹ್ಮೈವಾಹಂ ನ ಸಂಶಯಃ .. 32.3..
ದೃಶ್ಯಂ ಚ ದರ್ಶನಂ ದೃಷ್ಟಾ (ದ್ರಷ್ಟಾ) ಕರ್ತಾ ಕಾರಯಿತಾ ಕ್ರಿಯಾ .

ಸರ್ವಂ ಮಿಥ್ಯಾ ನ ಸಂದೇಹೋ ಬ್ರಹ್ಮೈವಾಹಂ ನ ಸಂಶಯಃ .. 32.4..
ಏಕಂ ದ್ವಿತ್ವಂ ಪೃಥಗ್ಭಾವಂ ಅಸ್ತಿ ನಾಸ್ತೀತಿ ನಿರ್ಣಯಃ .
ಸರ್ವಂ ಮಿಥ್ಯಾ ನ ಸಂದೇಹೋ ಬ್ರಹ್ಮೈವಾಹಂ ನ ಸಂಶಯಃ .. 32.5..
ಶಾಸ್ತ್ರಭೇದಂ ವೇದಭೇದಂ ಮುಕ್ತೀನಾಂ ಭೇದಭಾವನಂ .

ಸರ್ವಂ ಮಿಥ್ಯಾ ನ ಸಂದೇಹೋ ಬ್ರಹ್ಮೈವಾಹಂ ನ ಸಂಶಯಃ .. 32.6..
ಜಾತಿಭೇದಂ ವರ್ಣಭೇದಂ ಶುದ್ಧಾಶುದ್ಧವಿನಿರ್ಣಯಃ .
ಸರ್ವಂ ಮಿಥ್ಯಾ ನ ಸಂದೇಹೋ ಬ್ರಹ್ಮೈವಾಹಂ ನ ಸಂಶಯಃ .. 32.7..
ಅಖಂಡಾಕಾರವೃತ್ತಿಶ್ಚ ಅಖಂಡೈಕರಸಂ ಪರಂ .

ಸರ್ವಂ ಮಿಥ್ಯಾ ನ ಸಂದೇಹೋ ಬ್ರಹ್ಮೈವಾಹಂ ನ ಸಂಶಯಃ .. 32.8..
ಪರಾಪರವಿಕಲ್ಪಶ್ಚ ಪುಣ್ಯಪಾಪವಿಕಲ್ಪನಂ .

ಸರ್ವಂ ಮಿಥ್ಯಾ ನ ಸಂದೇಹೋ ಬ್ರಹ್ಮೈವಾಹಂ ನ ಸಂಶಯಃ .. 32.9..
ಕಲ್ಪನಾಕಲ್ಪನಾದ್ವೈತಂ ಮನೋಕಲ್ಪನಭಾವನಂ .

ಸರ್ವಂ ಮಿಥ್ಯಾ ನ ಸಂದೇಹೋ ಬ್ರಹ್ಮೈವಾಹಂ ನ ಸಂಶಯಃ .. 32.10..
ಸಿದ್ಧಂ ಸಾಧ್ಯಂ ಸಾಧನಂ ಚ ನಾಶನಂ (ಶಾಸನಂ)ಬ್ರಹ್ಮಭಾವನಂ .

ಸರ್ವಂ ಮಿಥ್ಯಾ ನ ಸಂದೇಹೋ ಬ್ರಹ್ಮೈವಾಹಂ ನ ಸಂಶಯಃ .. 32.11..
ಆತ್ಮಜ್ಞಾನಂ ಮನೋಧರ್ಮಂ ಮನೋಽಭಾವೇ ಕುತೋ ಭವೇತ್ .

ಸರ್ವಂ ಮಿಥ್ಯಾ ನ ಸಂದೇಹೋ ಬ್ರಹ್ಮೈವಾಹಂ ನ ಸಂಶಯಃ .. 32.12..

ಅಜ್ಞಾನಂ ಚ ಮನೋಧರ್ಮಸ್ತದಭಾವೇ ಚ ತತ್ಕುತಃ .
ಸರ್ವಂ ಮಿಥ್ಯಾ ನ ಸಂದೇಹೋ ಬ್ರಹ್ಮೈವಾಹಂ ನ ಸಂಶಯಃ .. 32.13..
ಶಮೋ ದಮೋಮನೋಧರ್ಮಸ್ತದಭಾವೇ ಚ ತತ್ಕುತಃ .
ಸರ್ವಂ ಮಿಥ್ಯಾ ನ ಸಂದೇಹೋ ಬ್ರಹ್ಮೈವಾಹಂ ನ ಸಂಶಯಃ .. 32.14..
ಬಂಧಮೋಕ್ಷೌ ಮನೋಧರ್ಮೌ ತದಭಾವೇ ಕುತೋ ಭವೇತ್ .

ಸರ್ವಂ ಮಿಥ್ಯಾ ನ ಸಂದೇಹೋ ಬ್ರಹ್ಮೈವಾಹಂ ನ ಸಂಶಯಃ .. 32.15..
ಸರ್ವಂ ಮಿಥ್ಯಾ ಜಗನ್ಮಿಥ್ಯಾ ದೇಹೋ ಮಿಥ್ಯಾ ಜಡತ್ವತಃ .
ಸರ್ವಂ ಮಿಥ್ಯಾ ನ ಸಂದೇಹೋ ಬ್ರಹ್ಮೈವಾಹಂ ನ ಸಂಶಯಃ .. 32.16..
ಬ್ರಹ್ಮಲೋಕಃ ಸದಾ ಮಿಥ್ಯಾ ಬುದ್ಧಿರೂಪಂ ತದೇವ ಹಿ .

ಸರ್ವಂ ಮಿಥ್ಯಾ ನ ಸಂದೇಹೋ ಬ್ರಹ್ಮೈವಾಹಂ ನ ಸಂಶಯಃ .. 32.17..
ವಿಷ್ಣುಲೋಕಃ ಸದಾ ಮಿಥ್ಯಾ ಶಿವಮೇವ ಹಿ ಸರ್ವದಾ .

ಸರ್ವಂ ಮಿಥ್ಯಾ ನ ಸಂದೇಹೋ ಬ್ರಹ್ಮೈವಾಹಂ ನ ಸಂಶಯಃ .. 32.18..
ರುದ್ರಲೋಕಃ ಸದಾ ಮಿಥ್ಯಾ ಅಹಂಕಾರಸ್ವರೂಪತಃ .
ಸರ್ವಂ ಮಿಥ್ಯಾ ನ ಸಂದೇಹೋ ಬ್ರಹ್ಮೈವಾಹಂ ನ ಸಂಶಯಃ .. 32.19..
ಚಂದ್ರಲೋಕಃ ಸದಾ ಮಿಥ್ಯಾ ಮನೋರೂಪವಿಕಲ್ಪನಂ .

ಸರ್ವಂ ಮಿಥ್ಯಾ ನ ಸಂದೇಹೋ ಬ್ರಹ್ಮೈವಾಹಂ ನ ಸಂಶಯಃ .. 32.20..
ದಿಶೋ ಲೋಕಃ ಸದಾ ಮಿಥ್ಯಾ ಶ್ರೋತ್ರಶಬ್ದಸಮನ್ವಿತಃ .
ಸರ್ವಂ ಮಿಥ್ಯಾ ನ ಸಂದೇಹೋ ಬ್ರಹ್ಮೈವಾಹಂ ನ ಸಂಶಯಃ .. 32.21..
ಸೂರ್ಯಲೋಕಃ ಸದಾ ಮಿಥ್ಯಾ ನೇತ್ರರೂಪಸಮನ್ವಿತಃ .
ಸರ್ವಂ ಮಿಥ್ಯಾ ನ ಸಂದೇಹೋ ಬ್ರಹ್ಮೈವಾಹಂ ನ ಸಂಶಯಃ .. 32.22..
ವರುಣಸ್ಯ ಸದಾ ಲೋಕೋ ಜಿಹ್ವಾರಸಸಮನ್ವಿತಃ .
ಸರ್ವಂ ಮಿಥ್ಯಾ ನ ಸಂದೇಹೋ ಬ್ರಹ್ಮೈವಾಹಂ ನ ಸಂಶಯಃ .. 32.23..
ತ್ವಚೋ ಲೋಕಃ ಸದಾ ಮಿಥ್ಯಾ ವಾಯೋಃ ಸ್ಪರ್ಶಸಮನ್ವಿತಃ .
ಸರ್ವಂ ಮಿಥ್ಯಾ ನ ಸಂದೇಹೋ ಬ್ರಹ್ಮೈವಾಹಂ ನ ಸಂಶಯಃ .. 32.24..
ಅಶ್ವಿನೋರ್ಘ್ರಾಣಲೋಕಶ್ಚ ಗಂಧದ್ವೈತಸಮನ್ವಿತಃ .
ಸರ್ವಂ ಮಿಥ್ಯಾ ನ ಸಂದೇಹೋ ಬ್ರಹ್ಮೈವಾಹಂ ನ ಸಂಶಯಃ .. 32.25..
ಅಗ್ನೇರ್ಲೋಕಃ ಸದಾ ಮಿಥ್ಯಾ ವಾಗೇವ ವಚನೇನ ತತ್ .

ಸರ್ವಂ ಮಿಥ್ಯಾ ನ ಸಂದೇಹೋ ಬ್ರಹ್ಮೈವಾಹಂ ನ ಸಂಶಯಃ .. 32.26..
ಇಂದ್ರಲೋಕಃ ಸದಾ ಮಿಥ್ಯಾ ಪಾಣಿಪಾದೇನ ಸಂಯುತಃ .
ಸರ್ವಂ ಮಿಥ್ಯಾ ನ ಸಂದೇಹೋ ಬ್ರಹ್ಮೈವಾಹಂ ನ ಸಂಶಯಃ .. 32.27..
ಉಪೇಂದ್ರಸ್ಯ ಮಹರ್ಲೋಕೋ ಗಮನೇನ ಪದಂಯುತಂ .

ಸರ್ವಂ ಮಿಥ್ಯಾ ನ ಸಂದೇಹೋ ಬ್ರಹ್ಮೈವಾಹಂ ನ ಸಂಶಯಃ .. 32.28..
ಮೃತ್ಯುರೇವ ಸದಾ ನಾಸ್ತಿ ಪಾಯುರೇವ ವಿಸರ್ಗಕಂ .

ಸರ್ವಂ ಮಿಥ್ಯಾ ನ ಸಂದೇಹೋ ಬ್ರಹ್ಮೈವಾಹಂ ನ ಸಂಶಯಃ .. 32.29..
ಪ್ರಜಾಪತೇರ್ಮಹರ್ಲೋಕೋ ಗುಹ್ಯಮಾನಂದಸಂಯುತಂ .

ಸರ್ವಂ ಮಿಥ್ಯಾ ನ ಸಂದೇಹೋ ಬ್ರಹ್ಮೈವಾಹಂ ನ ಸಂಶಯಃ .. 32.30..
ಸರ್ವಂ ಮಿಥ್ಯಾ ನ ಸಂದೇಹಃ ಸರ್ವಮಾತ್ಮೇತಿ ನಿಶ್ಚಿತಂ .

ತಿತಿಕ್ಷೋಶ್ಚ ಸಮಾಧಾನಂ ಶ್ರದ್ಧಾ ಚಾಚಾರ್ಯಭಾಷಣೇ .. 32.31..

ಅನೇಕಶಬ್ದಶ್ರವಣಮನೇಕಾರ್ಥವಿಚಾರಣಂ .

ಸರ್ವಂ ಮಿಥ್ಯಾ ನ ಸಂದೇಹೋ ಬ್ರಹ್ಮೈವಾಹಂ ನ ಸಂಶಯಃ .. 32.36..
ಸರ್ವಂ ಮಿಥ್ಯಾ ನ ಸಂದೇಹೋ ಬ್ರಹ್ಮ ಸರ್ವಂ ನ ಸಂಶಯಃ .
ಸರ್ವಮುಕ್ತಂ ಭಗವತಾ ನಿದಿಧ್ಯಾಸಸ್ತು (ನಿಜಾಧ್ಯಾಸಸ್ತು)ಸರ್ವದಾ .. 32.49..

.. ಇತಿ ಶಿವರಹಸ್ಯಾಂತರ್ಗತೇ ಋಭುಪ್ರೋಕ್ತಃ ಸರ್ವಮಿಥ್ಯಾತ್ವನಿರೂಪಣಂ
ಸಂಪೂರ್ಣಂ ..

- .. ಶ್ರೀಶಿವರಹಸ್ಯಂ . ಶಂಕರಾಖ್ಯಃ ಷಷ್ಠಾಂಶಃ .ಅಧ್ಯಾಯಃ 32. 2-31,36,49..
- .. shrIshivarahasyam . shankarAkhyaH ShaShThAMshaH . adhyAyaH 32. 2-31,36,49..

Notes :

Shiva Rahasyam Amsa-06 consists of the 50 Adhyaya-s that comprise the Ribhu Gita.

Selected verses from Ribhu Gita have been compiled here based on similarity of content.

